
AKCIJE PRIPADNIKA SIPA
NA PODRUČJU BIHAĆA I TUZLE

UDARAC
krijumčarima

migranata

Zlatan ČEKIĆ, agencije

BIHAĆ, TUZLA - Pripa-
dnici Državne agencije za is-

trage i zaštitu (SIPA) juče

ujutru su na području Bihaća

po nalogu Tužilaštva BiH pri-
veli šest osoba koje su osu-

mnjičene da su duži period
radile nezakonit transport,
skrivanje, smještanje i preba-
civanje ilegalnih migranata

preko granice BiH, čime su

ostvarivale nezakonitu imo-

vinsku korist.
"Po nalogu tužitelja iz Po-

sebnog odjela za organizirani
kriminal, privredni kriminal i

korupciju, policijski službenici

SIPA su na području Bihaća i

okoline izvršili pretrese i lišenja
slobode osoba osumnjičenih za

krijumčarenje ilegalnih migra-

nata", saopštili su iz Tužilaštva

BiH.

Navodi se kako su kri-
jumčari dolazili u kontakt s

osobama koje kao ilegalni mi-

granti borave u BiH, nakon
čega su te osobe iz različitih

krajeva BiH, za novčanu korist,

tajno prevozili i smještali na po-

dručju Bihača i okoline, a na-

kon toga čekali pogodan
trenutak za ilegalno pre-

vođenje, izvan graničnih prije-

laza, na područje Hrvatske,
kako bi im omogućili dalje kre-

tanje ka zemljama EU.

Nakon hapšenja i pretresa,

osumnjičeni su, prema instru-

kcijama postupajućeg tužite-

lja, predati na dalje
procesuiranje.

Gradonačelnik Bihaća Šu-

hret Fazlić pozdravio je ovu
akciju istakavši kako je očigle-
dno da postoje krijumčarski
lanci zahvaljujući kojima mi-

granti stižu na ove prostore.
On je rekao kako je juče

istekao rok koji je Gradsko vi-

ječe Bihaća dalo državnim

vlastima da odrede privreme-

nu lokaciju na koju bi se iz-

mjestili migranti koji borave u

tom gradu.
"S obzirom na to da ništa

nije urađeno po ovom pitanju
niti se neko oglasio u vezi sa

našim zahtjevima, gradski vi-

jećnici i ja smo odlučili da seu
petak zaputimo u Vijeće mi-

nistara kako bismo organizira-
li proteste", istakao je Fazlić.

Hapšenja zbog kri-

jumčarenja su bila i u drugim
krajevima. Tako su Policijski
službenici SIPA, kako je juče
saopšteno, u ponedjeljak u sa-

radnji sa policijskim službeni-

cima Ministarstva unutrašnjih

poslova Tuzlanskog kantona

na području Tuzle izvršili pri-

vremeno oduzimanje predme-
ta u sklopu operativne akcije
kodnog naziva "Istok", usmje-
rene protiv krijumčarenja lju-
di.

Za četiri zaposlenika taksi

preduzeča iz Tuzle postoje
osnovi sumnje da su 2. jula u

jutarnjim časovima s područja

opštine Zvomik, iz mjesta Ro-

čevič, preuzeli i prevezli 15

migranata, državljana Pakista-

na, na područje Tuzlanskog
kantona. Nakon kontrole koju
su izvršili policijski službenici

na području Tuzlanskog kan-

tona, tačnije opštine Teočak,

pomenuti migranti su predati
Službi za poslove sa stranci-

ma, RC Tuzla.

"Izvršeno je privremeno
oduzimanje četiri vozila, vla-

sništvo taksi preduzeča, i četi-

ri mobilna telefonska aparata

sa SIM karticama, koje su osu-
mnjičena lica koristila, a isti

su ispitani u svojstvu osu-

mnjičenih", navedeno je u sa-
opštenju.

A u Kozluku, kod Zvorni-

ka, uhapšene su dvije osobe iz

Sarajeva zbog postojanja su-

mnje da su počinile kri-

jumčarenje ljudi. "Uhapšeni
su S.V. (37) i S.H. (71)", pot-
vrđeno je iz PU Zvornik.

I policija u Han Pijesku
identifikovala je četiri migran-
ta iz Irana za koje se sumnja
da su na teritoriju Republike
Srpske ilegalno ušli iz susje-
dnih zemalja.

Savjet
ministara:
Ubrzati
otvaranje
objekta
Vijeće ministara BiH po-
držalo je aktivnosti koje Mi-
nistarstvo sigurnosti, u

saradnji sa nadležnim insti-

tucijama i agencijama, pre-

duzima u skladu sa

Akcionim planom hitnih

mjera i zaključcima Vijeća

ministara u vezi s po-
većanim prilivom migrana-

ta u BiH.

Na sjednici je istaknuto da

je potrebno ubrzati akti-

vnosti za otvaranje objekta

"Agrokomerca" za smještaj

velikog broja migranata, a

u tom pravcu se očekuje

pomoć EU. Istovremeno se

razmatra mogućnost otva-
ranja i dodatne lokacije na

ovom području uzfinansij-

sku pomoć međunarodne

zajednice. Vijeće ministara
od EU očekuje da zaustavi
priliv migranata iz EU u

BiH.

Granična policija je od 22.
do 27. juna evidentirala

438 nezakonitih migrana-

ta.

Gradonačelnik

Bihaća pozdravio
je ovu akciju

istakavši kako je
očigledno da

postoje krijumčarski
lanci zahvaljujući
kojima migranti

stižu na ove

prostore

NAKON HAPŠENJA

I PRETRESA,
OSUMNJIČENI SU

PREDATI NA DALJE

PROCESUIRANJE

